UFUPISHO 
Soma makala yafuatayo kasha ujibu maswali					(alama 15)
     Ajira ya watoto ni tatizo sugu linalokumba ulimwengu wa sasa, hasa katika nchi zinazoendelea. Jambo la kusikitisha ni kwamba hivi ndivyo ilivyo katika nchi nyingi za ulimwengu huu. Kuna idadi kubwa ya watoto wanaoajiriwa katika nyanja mbalimbali za jamii. Zipo sababu nyingi zinazowasukuma watoto kutafuta ajira barani Africa kwa mfano, familia nyingi huishi maisha ya ufukara hivi kwamba hushindwa mahitaji muhimu hususan kwa watoto. Kupanda kwa gharama ya maisha kunazidisha viwango vya umaskini. Ukosefu wa lishe pia huwafanya waoto kutoroka nyumbani kutafuta ajira. Janga la ukimwi limesababisha kuwepo kwa idadi kubwa ya mayatima wanaoishi kutafuta ajira ili kuyakimu maisha. Ukimwi umezifanya familia nyingi pia kuwaondoa watoto shuleni ili waweze kuajiriwa kwa lengo la kusalisha pato la familia hizo. Watoto wengine hutoroka makwao kwa sababu ya maonevu. Maonevu haya ni kama vile kupigwa, kutukanwa kila wakati, kunyanyaswa kijinsia na kadhalika. Huko nje hutaabishwa kimwili na kiakili. Hufanyishwa kazi za sulubu zenye malipo duni au wasilipwe kabisa. Hili huwasononesha na kuathiri afya yao.
	Wengine hujiingiza katika vitendo vya jinai pale wanapokosa ajira huchukua sheria mikononi mwao, wakaendeleza vitendo vya ukatili kama vile kuwahangaisha watu na kupora mali yao au hata kuwakaba roho. Aidha wengine hujikuta kwenye madanguro ambako huendesha biashara haramu.
	Uundaji wa umoja wa Africa hivi majuzi ni hatua muhimu ya kushughulikia matatizo ya Afrika kama vile ajira ya watoto, kuzorota kwa miundo msingi, magonjwa, njaa, umaskini, ufisadi na ukabila. Katika kushughulikia haki za watoto nchi za Africa hazina budi kuzingatia masharti yaliyowekwa na umoja wa mataifa kuhusu haki za watoto. Nchi nyingi za Afrika ziliidhinisha mkataba wa masharti hayo, ikiwemo nchi ya Kenya. Nchi hizi basi lazima zishughulikie  haki za watoto kupitia sheria za nchi. Watoto ni rasilmali muhimu na ndio tumaini la kuwepo kwa kizazi cha binadamu.
Maswali
a) 	Eleza mambo yote muhimu anayozungumzia mwandishi katika aya ya kwanza.

b) 	Bila kubadilisha maana aliyokusudia mwandishi, fupisha aya mbili za mwisho 

a) 
· Ajira ya watoto ni tatizo sugu nilinalokumba ulimwengu wa sasa
· Zipo sababu nyingi zinazoasukuma watoto kutafuta ajira barani Afrika.
· Familia nyingi huishi maisha ya upukara
· Kupanda kwa gharama ya maisha kunazidisha umaskini
· Ukosefu wa lishe
· Janga la ukimwi limesababisha kuwepo kwa mayatima wanaoishi kutafuta ajira.
· Watoto hutoroka kwao kwa sababu ya maonevu
· Huko nje utaabishwa kimwili na kiakili		 (zozote 6x1=alama 6)
b) 
· Huchukua sharia mikononi mwao
· Kuwangaisha watu na kupora mali yao/kuwapa roho
· Hujikuta kivonge madanguro ambako huendesha biashara haramu
· Uundaji wa umoja w Afrika ni hatua ya kushughulika matatizo barani.
· Ajira ya watoto
· Kuzorota kwa miundo msingi
· Magonjwa
· Njaa, maskini, ufisadi na ukabila
· Nchi za afrika hazina budi kuzingatia masharti yaliyowekwa kuhusu haki za watoto
· Nchi zishughulikie haki za watoto kupitia sheria za nchi.
· Watoto ni rasilimali muhimu
· Watoto ndio tumaini la kuwepo ka kizazi cha binadamu.   (zozote 7x1=alama 7)
a) i)	Binadamu alipewa uwezo wa kumiliki kila kitu.
ii)	Binadamu alipewa akili na maarifa ili kupanga mambo yake.
iii) Alipewa uwezo wa kuwasiliana na wenzake kwa kutumia lugha.
iv) Alipewa uwezo wa kufaidika kutokana na mazingira yake.
v) Alipewa uwezo wa kuza  na kujaza dunia.			Yoyote 5xi=5)
B,i)	Binadamu amekuwa dubwana linalojenga na kubomoa.
ii)	Viwanda vinachafua maji na kuua viumbe muhimu kwa binadamu.
iii) Moshi kutoka viwandani umedhuru ukanda wa ozone na joto kuzidi duniani.
ii) Idadi ya binadamu imeongezeka zaidi ya uwezo wake.
iii) Maradhi na ufukara yamekuwa matatizo makubwa kwa binadamu.
iv) Binadamu anafyeka misitu yote.
v) Binadamu amewafurusha na kuwaangamiza baadhi ya wanyama.
vi) Chemichemi za maji zimekauka na kuwa jangwa.	(Zozote 8x1=8)

UFUPISHO
Soma makala yafuatayo kasha ujibu maswali					(alama 15)
Mwana wa Adamu ni kiumbe cha ajabu! Ni kiumbe kilichopewa uwezo wa kuhodhi na kumiliki kila kitu, kiumbe kilichopewa akili na maarifa fuvu tele ili kutaratibu shughuli na mambi: kiumbe kilichopewa uwezo wa kuwasiliana na kutumia sauti nasibu ili kuwa na urari na muwala; kiumbe kilichopewa uwezo wa kufaidi viumbe wengine kwa njia mbalimbali na jumla jamala; hiki ndicho kiumbe kilichopewa idhini maalum ya kuzaana na kujaza dunia. Huyu ndiye mwana wa mama Hawa ambaye sasa amegeuka ndovu kumla mwanawe.

Kwa sababu ya bongo alizonazo, binadamu ana uwezo wa kutumia teknolojia kwa manufaa yake na ithibati zipo tele. Binadamu ametumia nyambizi kuzuru chini ya bahari, amefika mwezini, amevumbua magala: amevumbua uyoka: amevumbua tarakilishi na sasa shughuli zake ni za kutandaridhi. Mwenyewe yuasema kuwa dunia yake imekuwa kitongoji katika muumano huu.

Chambilecho wavyele, akili nyingi huondoa maarifa. Binadamu amekuwa dubwana linalojenga kushoto na kubomoa kulia na tuna sababu ya kulisoza dubwana hili kidole. Rabana ndiye msanii asiye mfanowe kwani aliisawiri murua. Rabuka akaona yote yalikuwa mema na mazuri: akamwambia binadamu,” Haya twende kazi!”

Viwanda vya binadamu vinatiririsha maji-taka ovyo hadi mitoni, maziwani na baharini na matokeo yamekuwa ni vifo vya viumbe vya majini kama samaki ambavyo ni urithi aliopewa na muumba. Hakuna kiumbe kinachoweza kustahimili maisha bila maji safi. Maji yote sasa yametiwa sumu na binadamu kwa sababu ya ‘maendeleo’ yake. Joshi kutoa katika viwanda vivyo hivyo nalo limehasiri ukanda wa ozone ambao sasa umeruhusu jua kutuhasiri kwa joto kali mno. Siku hizi inasemekana kuwa kuna mvua ya aside inayonyesha katika baadhi ya sehemu za dunia na kuleta madhara makubwa. Labda hata mabahari yamekasirika kwa sababu hivi majuzi katika kile kilichoitwa ‘tsunami’, bahari lilihamia nchi kavu na kusomba maelfu ya binadamu na kuwameza wazima wazima. Vimbunga navyo vimetokea kwa wingi. Wataalamu wanasema kuwa viwango vya miyeyuko vitazidi kwa sababu ya joto na kiwango cha maji kitazidi pia. Binadamu atatorekea wapi?
Idadi ya binadamu imezidi hadi kiasi asichoweza kukishughulikia kwa sababu anaijaza kiholela kwa sababu anadai kuwa aliruhusiwa kuijaza. Hii ni imani potovu. Anasahau kuwa alipewa ubongo wa kuwaza na kuwazua kabla ya kufanya chochote. Dhiki, maradhi na ufukara zimehamia kwa binadamu na kumtia kiwewe’

Binadamu amefyeka misitu kwa kutaka makao, mashamba, mbao, makaa, ujenzi wa nyumba na barabara na mahitaji mengine mengi. Wanyama wamefurushwa na wengi kuangamia kwa sababu ya ukosefu chakula na wengine kushindwa kuhimili  mabadiliko katika mazingira. Chemichemi za maji zimekauka nalo jangwa limeanza kutuzuru kwa kasi inayotisha. Kazi ya binadamu imekuwa ya kusukia kamba motoni. Itambidi aanze kujenga kwa matofali ya barafu.

a) Bila kupoteza maana iliyokusudiwa na mwandishi wa taarifa, fupisha aya ya kwanza.	(alama 5)

b) Kwa kuzingatia aya 4 za mwisho, eleza mambo muhimu yanayoshughulikiwa na mwandishi

